
Durante este ano 2024 levamos a cabo os mesmos programas realizados anos 

anteriores, debido á boa aceptación e evolución dos mesmos e tamén engadimos algúns 

máis: 

 Programa de atención integral en esclerose múltiple, onde tamén se atopa o 

subprograma de voluntariado. 

 Programa  de neurorehabilitación/fisioterapia, onde tamén de atopa o 

subprograma de pilates/ximnasia de mantemento. 

 Programa de atención psicosocial, dentro do que se atopa o subprograma de 

obradoiros de memoria. 

 Programa de visibilización da esclerose múltiple, incluído como novidade desde o 

mes de decembro 2024. 

Seguimos coas saídas culturais e de ocio gracias o programa “Coñece a túa provincia” 

xunto coa asociación ALCER, así como co programa de orientación e información no 

Hospital Universitario Lucus Augusti de 10’00 a 14’00 na Aula de Asociacións da 3ª 

planta. Contamos novamente cos nosos voluntarios e tentamos ampliar o número dos 

mesmos, xa que son un apoio indispensable para o funcionamento da nosa Asociación, 

e creamos actividades coas que facer partícipes aos nosos usuarios. 

O 15 de xaneiro celebramos un encontro participativo o redor da visita de Prudencio 

Macías, que nos incluíu dentro da súa ruta solidaria en motocicleta ao redor de España 

co fin de visibilizar a enfermidade. A súa visita permitiu a un 20% dos nosos usuarios 

reunirse e compartir experiencias a carón de Prudencio. 

 

O 19 de xaneiro tivo lugar a difusión do programa da TVG Furallolos no que ALUCEM 

tivo o pracer de participar co fin de visibilizar a esclerose múltiple nun contexto informal. 

O 22 de abril participamos no Consello de Pacientes do Hospital Ribera Polusa, unha 

charla á que acudimos co fin de achegarnos ao persoal sanitario, informarnos dos novos 

servizos cos que conta dito centro médico e explicarlles a parte do programa que 

estamos desenvolvendo. 

 

O 25 de abril a  Asociación Cultural Mestura de Nete organizou un festival benéfico que 

permitiu aos socios/as desfrutar da música e baile galego no Auditorio Municipal de 

Vilalba, que cubriu na súa totalidade o seu aforo. O acercamento a este municipio 

permitiunos o acceso e atención nesta área a través do espazo cedido pola Clínica San 

Ramón, ampliando a cobertura a zonas fora da cidade de Lugo. 

O día 30 de maio e con motivo do Día Mundial da Esclerose Múltiple,repartímonos os 

socios, voluntarios e persoal técnico por toda a cidade con mesas informativas sobre a 

esclerose múltiple. Pola tarde incluímos como estratexia de sensibilización actividades 

como globofexia e debuxo para a poboación máis infantil, co fin de conseguir concienciar 

e sensibilizar á parte más nova da poboación. 

 

O 20 de xuño celebramos unha reunión cos socios de Monforte de Lemos para atender 

as necesidades nesa área da provincia e poder cubrilas. Escoitamos as súas demandas 

asistenciais e puideron entre eles coñecerse como persoas afectadas, intercambiando 

sentimentos e compartindo inquedanzas. O encontro permitiunos abrir servizos de 

atención a través da Clínica Nós e atender a máis persoas fora de Lugo cidade. 

O 12 de xuño, gracias á colaboración coa entidade amiga ALCER e ao programa da 

Deputación de Lugo “Coñece a túa provincia”, fíxose visita á Granxa Gayoso Castro, 

visita ao CENIMA (Centro de Interpretación da Mariña Lucense), xantar en restaurante, 

panorámica do litoral polo paseo marítimo ata as praias e visita ao Taller do Espazo 

Caritel. 

 

O 8 de outubre acompañamos a FEGADEM a Monforte de Lemos na elaboración do 

documental O silEMcio no que se entrevistan a dúas mulleres con esclerose múltiple. 

O 15 de decembro celebrouse a Gala Benéfica 2024 ANPA I.E.S. Pedregal De Irimia, 

que consistiu nun concerto e gala celebrado na Casa da Cultura de Meira, cuxo aforo 

cubriuse por completo con ampla participación cidadá e por parte dos nosos socios. 

  

 

 

O día 18 de decembro repartímonos pola cidade con mesas informativas sobre a 

esclerose múltiple co motivo do Día Nacional da Esclerose Múltiple. Como día sinalado, 

igual que o Día Mundial, a participación cidadá e por parte dos nosos socios é grande. 

O 21 de decembro, a Asociación Cultural Sta. Isabel de Leiro realizou, dentro do seu II 

Festival do Guioncho, un concerto en San Cibrao en beneficio de ALUCEM. 

APOIOS INSTITUCIONAIS 
 

EN 2024 ALUCEM BENEFICIOUSE DOS SEGUINTES APOIOS INSTITUCIONAIS: 

 
Concello de Lugo: Subvención nominativa. 

Deputación de Lugo: Subvención nominativa.  

COGAMI: Plan prioridades FUNDACIÓN ONCE, Convenio Saúde e Proxecto CEGADI.  

FEGADEM: IRPF. 

Xunta de Galicia: Programa de Voluntariado e Subvención para o fomento do emprego 

a través dos programas de cooperación no ámbito de colaboración coas entidades sen 

ánimo de lucro. 

AEDEM: Plan prioridades FUNDACIÓN ONCE. Apoio trípticos e merchandising. 

CONTAS ANUAIS 2024 

